
Karštis 

Ožejė tuokėi baisė karštē 

Šiū metu lėipas pabonguo, 

Beatgaivėn tik šaltė barštē, 

A jūras vondou Palonguo. 

Be gailestė saulė spėgėn 

Nu rīta lig pat vakara, 

Paskotėnė sīla atem, 

Bieg prakaits vės par nogara. 

Nenuorio eit kor tuoliau, 

Bėjau tuo karštė – abelnā, 

Kiorksau truobuo jau geriau 

Ožsėsmaukus longus aklėnā. 

A, ėlga če tėi karštē būs? – 

Ėšdegīns mūsa daržus. 

A, nepasios perkūns 

Pu tokiu baisiū karštiu? 

Tep, ė notėka, kāp maniau; 

Ėš rīta lītos jau krapnuojė, 

Perkūns so žaibās kažkor tuoliau 

Blėzgiejė ė grūmuojė. 

Netrokos, jau ė če pasiota 

Tronkītėis lig ėš padu, 

Ė baimė žmuonis jau pajota: 

A tik neprėdarīs ėškadu? 

Paskou noslinka tas baisoms, 

Papīlės lītaus šmuota, 

Pu kėima vakā braida basuoms 

Taškīdamuos par pelkiu pluotus. 

 


